
К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса тариф комитет йылысь
«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь» Коми Республикаса Оланпаслӧн 21 статья серти Коми Республикаса Веськӧдлан котыр шуис:
1. Вынсьӧдны Коми Республикаса тариф комитет йылысь положениесӧ 1 №-а содтӧд серти. 
2. Урчитны, мый Коми Республикаса тариф комитет урчитӧм пӧрадокын пыртӧ вежсьӧмъяс Коми Республикаса энергетика, оланін да коммунальнӧй овмӧс, тариф министерстволӧн водзджык примитӧм помшуӧмъясӧ сійӧ юалӧмъяс серти, кутшӧмъясӧс инӧд боксянь ладмӧдӧмсӧ сетӧма Коми Республикаса тариф комитетлы, а сідзжӧ лыддьӧ найӧс вынтӧмӧн, эм кӧ коланлун.
3. Сетны Коми Республикаса тариф комитетлы «Энергия видзтан Коми республиканскӧй шӧрин» Коми Республикаса канму сьӧмкуд учреждение учредитысьлысь уджъяссӧ да уджмогъяссӧ. 
4. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс 2 №-а содтӧдын индӧм лыддьӧг серти.
5. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                     И. Булатов
Сыктывкар 
2020 вося вӧльгым тӧлысь 5 лун 
541 № 
ВЫНСЬӦДӦМА
Коми Республикаса Веськӧдлан котырлӧн 
2020 во вӧльгым тӧлысь 5 лунся 541 №-а шуӧмӧн
(1 №-а содтӧд)
Коми Республикаса тариф комитет йылысь
ПОЛОЖЕНИЕ 
І. Панас
1. Коми Республикаса тариф комитет (водзӧ - Комитет) лоӧ Коми Республикаса олӧмӧ пӧртысь власьт органӧн, коді збыльмӧдӧ донъяс (тарифъяс) урчитан сфераын канму политика лӧсьӧдӧм да збыльмӧдӧм, нормативнӧй инӧд боксянь ладмӧдӧм серти удж, а сідзжӧ донъяс (тарифъяс) канмусянь ладмӧдан юкӧнын да естественнӧй монополияяс сфераясын Коми Республика мутасын дінмуын канму контроль (дӧзьӧр) нуӧдӧм вылӧ уполномочитӧм Коми Республикаса олӧмӧ пӧртысь власьт органӧн да энергия видзтан да энергетическӧй окталун кыпӧдан мероприятиеяс координируйтӧм серти Коми Республикаса олӧмӧ пӧртысь власьт уполномочитӧм органӧн.
2. Комитет аслас уджын кутчысьӧ Россия Федерацияса Оланподулӧ, федеральнӧй оланпасъясӧ, Россия Федерацияса Президентлӧн да Россия Федерацияса Веськӧдлан котырлӧн нормативнӧй инӧда актъясӧ, Россия Федерацияса мукӧд нормативнӧй инӧда актӧ Коми Республикаса Оланподулӧ, Коми Республикаса оланпасъясӧ, Коми Республикаса Юралысьлӧн инӧда актъясӧ, Коми Республикаса Веськӧдлан котырлӧн инӧда актъясӧ, Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.
3. Комитет ассьыс уджсӧ збыльмӧдӧ кыдзи ас веськыда, сідзи и федеральнӧй олӧмӧ пӧртысь власьт органъяскӧд, Коми Республикаса канму власьт органъяскӧд, Коми Республикаса канму органъяскӧд Коми Республикаын меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд ӧтув да аслас уджмогъяс серти ачыс примитӧ помшуӧмъяс.
4. Комитетӧс видзӧм вылӧ рӧскодсӧ сьӧмӧн могмӧдӧны Коми Республикаса республиканскӧй сьӧмкуд тшӧт весьтӧ.
5. Комитет лоӧ юридическӧй кывкутысьӧн, сылӧн эм Коми Республикаса канму канпаса да коми да роч кывъяс вылын аслас нима печать, мукӧд печать, штампъяс да урчитӧм нога бланокъяс, Россия Федерацияса оланпастэчас серти восьтӧм тшӧтъяс.
6. Комитет збыльмӧдӧ Коми Республикаса торъя канму учреждениеяс серти учредитысьлысь уджъяссӧ да уджмогъяссӧ, кутшӧмъясӧс урчитӧма Коми Республикаса Веськӧдлан котырӧн (водзӧ – канму учреждениеяс).
7. Комитет лоӧ Коми Республикаса энергетика, тариф, оланін да коммунальнӧй овмӧс, тариф министерстволысь инӧд босьтысьӧн Комитетлы сетӧм уджъяс юкӧнын.
8. Комитетлӧн меститчанін (юридическӧй инпас): Сыктывкар, Ленин ул., 73 к.
ІІ. Медшӧр могъяс
9. Комитетлӧн уджын медшӧр могъясыс:
1) урчитны канмусянь ладмӧдан донъяс (тарифъяс);
2) кутчысьны электрическӧй энергия (вынйӧр) вузалысьяслӧн да ньӧбысьяслӧн, а сідзжӧ шоныдӧн могмӧдысь организацияяслӧн да шоныд энергия (вынйӧр) ньӧбысьяслӧн экономическӧй интересъяслӧн балансӧ;
3) воӧдчыны организацияяслӧн, кодъяс могмӧдӧны пӧсь ваӧн, кӧдзыд ваӧн да (либӧ) нуӧдӧны васӧ бокӧ, да налӧн абонентъяслӧн экономическӧй интересъяслӧн балансӧдз;
4) не лэдзны урчитны ваӧн могмӧдан, васӧ бокӧ нуӧдан сфераын да чорыд коммунальнӧй шыбласъясӧн вӧдитчан юкӧнын торъя категория ньӧбысьяслы электрическӧй энергия (вынйӧр), шоныд энергия (вынйӧр) да теплоноситель вылӧ льготнӧй донъяс (тарифъяс) мукӧд ньӧбысьлы донъяс (тарифъяс) содтӧмӧн;
5) лӧсьӧдны кыпӧдны шоныдӧн да электричествоӧн могмӧдан системаяслысь энергетическӧй окталун кыпӧдӧмсӧ да шоныд энергияӧн (вынйӧрӧн) да электрическӧй энергияӧн (вынйӧрӧн) вӧдитчӧмын энергия видзтан технологияясӧн  вӧдитчӧмсӧ могмӧдӧмын экономическӧй стимулъяс;
6) отсавны сӧвмӧдны лӧсялана вузӧс рынокъясын конкуренция.
III. Канму уджъяс
10. Тайӧ Положениелӧн ІІ юкӧдын индӧм медшӧр могъяс збыльмӧдӧм могысь Комитет пӧртӧ олӧмӧ татшӧм удж:
1) дасьтӧ донъяс (тарифъяс) урчитан сфераын Коми Республикаса нормативнӧй инӧда акт балаяс да урчитӧм пӧрадокын сетӧ найӧс Коми Республикаса Юралысьлы, Коми Республикаса Веськӧдлан котырӧ;
2) дасьтӧ да примитӧ донъяс (тарифъяс) урчитан сфераын нормативнӧй инӧда актъяс;
3) дасьтӧ донъяс (тарифъяс) урчитан сфераын оланпастэчас бурмӧдӧм серти вӧзйӧмъяс да сетӧ найӧс Коми Республикаса Веськӧдлан котырӧ;
4) дасьтӧ энергия видзтан да энергетическӧй окталун кыпӧдан сфераясын дінму уджтас балаяс;
5) вынсьӧдӧ коммунальнӧй услугаясӧн вӧдитчан нормативъяссӧ Россия Федерацияса Веськӧдлан котырӧн урчитӧм пӧрадокын;
6) урчитӧ документъяслысь лыддьӧгсӧ да сюрӧссӧ, кутшӧмъясӧс сетӧны Комитетӧ ресурсъясӧн могмӧдысь организацияяс сэк, кор коммунальнӧй услугаясӧн вӧдитчан нормативъяссӧ урчитӧны ресурсъясӧн могмӧдысь организацияяслӧн водзмӧстчӧм серти;
7) ладмӧдӧ естественнӧй монополия субъектъяслысь уджсӧ донъяс (тарифъяс) да (либӧ) налысь медпозяна ыдждасӧ урчитӧмӧн татшӧм сфераясын:
а) кар гӧгӧрын пассажиръясӧс кӧрт туйӧн новлӧдлӧм;
б) естественнӧй монополия субъектъяслӧн услугаяс транспортнӧй терминалъясын, портъясын да аэропортъясын, кодъясӧс пыртӧма естественнӧй монополия субъектъяслӧн реестрӧ да кодъяс оз пырны транспортнӧй терминалъясын, портъясын да аэропортъясын услугаяс сетан сфераса естественнӧй монополия субъектъяслӧн лыддьӧгӧ, кодъясӧс канмусянь ладмӧдӧ уполномочитӧм федеральнӧй олӧмӧ пӧртысь власьт орган;
в) электрическӧй энергия сетан услугаяс;
г) шоныд энергия сетан услугаяс;
д) биару юклан везъясті биару транспортируйтӧм (сэк, кор донъяс (тарифъяс) канмусянь ладмӧдан сфераын федеральнӧй олӧмӧ пӧртысь власьт органӧн индӧм уджмогъяссӧ урчитӧм пӧрадокын сетӧм);
е) ваӧн могмӧдӧм да ва бокӧ нуӧдӧм ӧтувъя системаӧн, коммунальнӧй инфраструктура системаясӧн вӧдитчӧмӧн;
8) пӧртӧ олӧмӧ естественнӧй монополия сфераясын дінмуын канму контроль (дӧзьӧр) серти уджъяс, кодъяс уджалӧны татшӧм сфераясын:
а) кар гӧгӧрын пассажиръясӧс кӧрт туйӧн новлӧдлӧм;
б) естественнӧй монополия субъектъяслӧн услугаяс транспортнӧй терминалъясын, портъясын да аэропортъясын, кодъясӧс пыртӧма естественнӧй монополия субъектъяслӧн реестрӧ да кодъяс оз пырны транспортнӧй терминалъясын, портъясын да аэропортъясын услугаяс сетан сфераын естественнӧй монополия субъектъяслӧн лыддьӧгӧ, кодъясӧс канмусянь ладмӧдӧ уполномочитӧм федеральнӧй олӧмӧ пӧртысь власьт орган;
в) электрическӧй энергия сетан услугаяс;
г) шоныд энергия сетан услугаяс;
д) биару юклан везъясті биару транспортируйтӧм (сэк, кор донъяс (тарифъяс) канмусянь ладмӧдан сфераын федеральнӧй олӧмӧ пӧртысь власьт органӧн индӧм уджмогъяссӧ урчитӧм пӧрадокын сетӧм);
е) ваӧн могмӧдӧм да ва бокӧ нуӧдӧм ӧтувъя системаясӧн, коммунальнӧй инфраструктура системаясӧн вӧдитчӧмӧн;
9) пӧртӧ олӧмӧ электрическӧй энергия вылӧ Комитетӧн ладмӧдан донъясӧн (тарифъясӧн) вӧдитчӧм бӧрся дінмуын канму контроль (дӧзьӧр) серти уджъяс;
10) пӧртӧ олӧмӧ электроэнергетикаын канмусянь ладмӧдан донъяс (тарифъяс) бӧрся дінмуын канму контроль (дӧзьӧр) серти уджъяс татшӧм юкӧнын, кыдзи донъяслысь (тарифъяслысь) ыдждасӧ подулалӧм да Комитетӧн ладмӧдан донъясӧн (тарифъясӧн) колана ногӧн вӧдитчӧм, инвестиционнӧй ресурсъясӧн вӧдитчӧм, кутшӧмъясӧс пыртӧма электроэнергетикаын Комитетӧн ладмӧдан донъясӧ (тарифъясӧ), мутас сетевӧй организацияясӧн технологическӧя йитчӧмысь мынтысьӧм да (либӧ) стандартизируйтӧм тариф ставкаясӧн вӧдитчӧм, кутшӧмъяс урчитӧны татшӧм мынтӧмлысь ыдждасӧ, а сідзжӧ чукӧрӧн да торйӧн вузасян рынокъясса субъектъясӧн юӧр восьтан стандартъясӧ кутчысьӧм;
11) пӧртӧ олӧмӧ электроэнергетика субъектъяслысь, кодъясӧс пыртӧма субъектъяс лыдӧ, кодъяслысь инвестиционнӧй уджтасъяссӧ вынсьӧдӧны да контролируйтӧны Коми Республикаса олӧмӧ пӧртысь власьт органъяс, инвестиционнӧй уджтасъяс олӧмӧ пӧртӧм бӧрся видзӧдӧм серти уджъяс;
12) пӧртӧ олӧмӧ мутас сетевӧй организацияяслысь, кодъясӧс пыртӧма субъектъяс лыдӧ, кодъяслысь инвестиционнӧй уджтасъяссӧ вынсьӧдӧны да контролируйтӧны федеральнӧй олӧмӧ пӧртысь власьт органъяс, инвестиционнӧй уджтасъяс збыльмӧдӧм бӧрся видзӧдӧм серти уджъяс;
13) урчитӧ электрическӧй энергия (вынйӧр) вылӧ донъяс (тарифъяс), кутшӧмӧс вузалӧны торйӧн вузасян рынокъясын ньӧбысьяслы, сы лыдын олысьяслы да накӧд ӧткодялӧм категория ньӧбысьяслы;
14) урчитӧ электрическӧй везъясті электрическӧй энергия сетан услугаяс вылӧ донъяссӧ (тарифъяссӧ), кутшӧмъясӧс эмбур кутан инӧд либӧ оланпас серти мукӧд подув вылын кутӧны киын мутас сетевӧй организацияяс;
15) урчитӧ электрическӧй энергия (вынйӧр) вылӧ, кутшӧмӧс вӧчӧны выльмӧдан энергия сетан ӧшмӧсъясӧн либӧ трундаӧн вӧдитчан подув вылын уджалысь квалифицируйтӧм генерируйтысь объектъяс вылын да кутшӧмӧс ньӧбӧны электрическӧй везъясын воштӧмсӧ компенсируйтӧм могысь, донъяссӧ (тарифъяссӧ) либӧ медпозяна (медічӧт да (либӧ) медыджыд) донъяслысь (тарифъяслысь) ыдждасӧ;
16) урчитӧ электрическӧй энергия гарантируйтысь вузалысьяслы вузалан надбавкаяссӧ;
17) урчитӧ мутас сетевӧй организацияясӧн электрическӧй везъяс дорӧ технологическӧя йитчӧмысь мынтысьӧмсӧ да (либӧ) стандартизируйтӧм тариф ставкаяссӧ, кутшӧмъяс урчитӧны татшӧм мынтан ыдждасӧ;
18) пырӧдчӧ Россиялӧн Коми Республикаын ӧтувъя энергетическӧй системаын электрическӧй энергия (вынйӧр) вӧчан да вузалан своднӧй прогнознӧй баланс лӧсьӧдӧмӧ;
19) пырӧдчӧ торйӧн вузасян рынокъяслӧн уджалан медшӧр положениеясӧн урчитӧм пӧрадокын гарантируйтысь вузасьысьясӧс индӧмӧ либӧ вежӧмӧ да налысь уджалан зона мудоръяссӧ урчитӧмӧ либӧ вежӧмӧ;
20) дасьтӧ да сетӧ федеральнӧй олӧмӧ пӧртысь власьт органъясӧ подулалӧм вӧзйӧмъяс сы йылысь, мый колӧ урчитны Коми Республика мутасын меститчӧм организацияяслӧн мутас юклан везъясті электрическӧй энергия сетан услугаяс вылӧ тарифъяслысь медпозяна ыдждасӧ, а сідзжӧ электрическӧй энергия (вынйӧр) вылӧ тарифъяслысь медпозяна ыдждасӧ, кутшӧмӧс вузалӧны ньӧбысьяслы гарантируйтысь вузасьысьяс, энергияӧн могмӧдысь организацияяс, энергия иналан организацияяс, да ӧнія ладмӧдан периодын олысьясӧн электрическӧй энергия (вынйӧр) видзан ыджда йылысь юӧр;
21) дасьтӧ материалъяс, кутшӧмъяс колӧны Россия Федерацияса субъектлӧн медвылыс олӧмӧ пӧртысь канму власьт органлысь уджмогъяс Коми Республика мутасын збыльмӧдӧм вылӧ, кутшӧмъясӧс урчитӧма «Электроэнергетика субъектъяслӧн инвестиционнӧй уджтасъяс йылысь» Россия Федерацияса Веськӧдлан котырлӧн 2009 во ӧшым тӧлысь 1 лунся 977 №-а шуӧмӧн;
22) ладмӧдӧ вензьӧмъяс, кутшӧмъяс йитчӧмаӧсь мутас сетевӧй организацияясӧн электрическӧй везъяс дорӧ технологическӧя йитчӧмысь мынтысьӧмкӧд да (либӧ) стандартизируйтӧм тариф ставкаясӧн вӧдитчӧмкӧд, кутшӧмъяс урчитӧны татшӧм мынтан ыдждасӧ;
23) мониторитӧ «Электроэнергетика йылысь» Федеральнӧй оланпас серти ладмӧдан донъяслысь (тарифъяслысь) ыдждасӧ да налӧн вежсьӧм вылӧ тӧдчысь факторъяссӧ, а сідзжӧ электрическӧй энергия (вынйӧр) вылӧ ладмӧдтӧм донъяслысь ыдждасӧ Россия Федерацияса Веськӧдлан котырӧн урчитӧм пӧрадокын;
24) Коми Республика мутасын збыльмӧдӧ Россия Федерацияса субъектлӧн канму власьт органлысь уджмогъяссӧ, кутшӧмъясӧс урчитӧма «Электрическӧй энергия (вынйӧр) видзан социальнӧй норма урчитан да сыӧн вӧдитчан пӧрадок йылысь да электрическӧй энергия (вынйӧр) видзан социальнӧй норма урчитан да сыӧн вӧдитчан юалӧмъяс серти Россия Федерацияса Веськӧдлан котырлӧн ӧткымын актӧ вежсьӧмъяс пыртӧм йылысь» Россия Федерацияса Веськӧдлан котырлӧн 2013 во сора тӧлысь 22 лунся 614 №-а шуӧмӧн, электрическӧй энергия (вынйӧр) видзан социальнӧй нормалысь ыдждасӧ урчитан уджмог кындзи, сы лыдын:
котыртӧ олан жыръясын гортса овмӧсъяслӧн лыд йылысь налысь инпасъяс индӧмӧн тӧдмӧгъяс босьтӧм серти удж;
лӧсьӧдӧ (выльмӧдӧ) олан жыръясын гортса овмӧсъяслӧн лыд йылысь мыччӧдъяслысь ӧтувъя база налысь инпасъяс индӧмӧн;
вынсьӧдӧ социальнӧй норма урчитан да сыӧн вӧдитчан юалӧмъяс серти юӧрӧн вежласян уджаланартсӧ Коми Республикаса колана олӧмӧ пӧртысь власьт органъяс, Россия Федерацияса пенсия фондлӧн Коми Республикаын юкӧн, олысьясӧс социальнӧя доръян органъяс, ресурсъясӧн могмӧдысь организацияяс, коммунальнӧй услугаяс олӧмӧ пӧртысьяс да комиссияяс, кодъясӧс урчитӧм пӧрадокын лӧсьӧдӧма сы могысь, медым донъявны Россия Федерацияса, Коми Республикаса оланін фондысь, муниципальнӧй оланін фондысь олан жыръяссӧ, мукӧд орган да организация костын;
ыстӧ коммунальнӧй услугаяс олӧмӧ пӧртысьяс да электрическӧй энергия вузалысьяслы наӧн могмӧдан ньӧбысьяс серти олан жыръясын гортса овмӧсъяслӧн лыд йылысь мыччӧдъяслӧн ӧтувъя базаысь выпискаяс налысь инпасъяссӧ индӧмӧн;
юӧртӧ олысьяслы электричествоӧн могмӧдан коммунальнӧй услугаысь мынтысян мында урчитігӧн социальнӧй нормаӧн вӧдитчӧм вылӧ налысь инӧд збыльмӧдан пӧрадок йылысь, гражданалы коммунальнӧй услугаяс олӧмӧ пӧртысьяскӧд сверка ас кадӧ нуӧдӧм йылысь, мый серти тӧдмалӧны, лӧсялӧ-ӧ юӧрыс, мый эм коммунальнӧй услугаяс олӧмӧ пӧртысьяслӧн, гортса овмӧсъяслӧн лыд серти, сы могысь, медым пыртны гортса овмӧсъяссӧ лӧсялана группаӧ, а сідзжӧ стационарнӧй электроплитаяс, биару плитаяс, электричествоӧн ломтан да электричествоӧн шонтан установкаяс йылысь;
йӧзӧдӧ «Ӧтуввез» юӧртан да телекоммуникация везйын Комитетлӧн официальнӧй сайтын уна патераа керкаяслӧн да олан керкаяслӧн лыддьӧг, кутшӧмъясӧс урчитӧм пӧрадокын могмӧдӧма стационарнӧй электроплитаясӧн, электричествоӧн ломтан да (либӧ) электричествоӧн шонтан установкаясӧн, кутшӧмъяс серти урчитӧны жыръяслӧн сикасъяс подув вылын юклӧм социальнӧй нормалысь ыдждасӧ, татшӧм керкаяслысь инпасъяссӧ индӧмӧн, а сідзжӧ олан керкаяслӧн лыддьӧг йылысь юӧр, кутшӧмъясӧс пыртӧма аварийнӧй оланін фондӧ либӧ оланін фондӧ, кутшӧм важмӧма 70 прӧчент вылӧ да унджык;
25) сетӧ тарифъяс ладмӧдан юкӧнын уполномочитӧм федеральнӧй олӧмӧ пӧртысь власьт органӧ электроэнергетика сфераын вежӧн субсидируйтан ыджда йылысь да Коми Республикаын сійӧс сьӧрсьӧн-бӧрсьӧн чинтӧм йылысь юӧр;
26) пӧртӧ олӧмӧ шоныдӧн могмӧдан сфераын донъяс (тарифъяс) ладмӧдӧм бӧрся дінмуын канму контроль (дӧзьӧр);
27) видзӧдӧ шоныдӧн могмӧдан сфераын ладмӧдан удж сикасъяс збыльмӧдысь организацияясӧн инвестиционнӧй уджтасъяс олӧмӧ пӧртӧм бӧрся (сэтшӧм уджтасъяс кындзи, кутшӧмъясӧс вынсьӧдӧма электроэнергетика йылысь Россия Федерацияса оланпастэчас серти), сы лыдын татшӧм уджтасъясса мероприятиеяс збыльмӧдӧм бӧрын шоныдӧн могмӧдан объектъяслӧн зумыдлун да энергетическӧй окталун серти  петкӧдласъяслӧн планӧвӧй значениеясӧдз татшӧм организацияясӧн воӧдчӧм бӧрся;
28) шоныдӧн могмӧдан юкӧнын федеральнӧй оланпастэчасӧн урчитӧм пӧрадокын урчитӧ шоныд энергия (вынйӧр) вылӧ тарифъяссӧ, кутшӧмӧс вӧчӧны шоныд энергия сетан ӧшмӧсъясӧн электрическӧй да шоныд энергия комбинированнӧя вӧчан режимын (донъяс серти шоныдӧн могмӧдан зонаяс кындзи);
29) шоныдӧн могмӧдан юкӧнын федеральнӧй оланпастэчасӧн урчитӧм пӧрадокын урчитӧ шоныд энергия (вынйӧр) вылӧ тарифъяссӧ, кутшӧмӧс шоныдӧн могмӧдысь организацияяс вузалӧны ньӧбысьяслы (донъяс серти шоныдӧн могмӧдан зонаяс кындзи);
30) урчитӧ (донъяс серти шоныдӧн могмӧдан зонаяс кындзи) теплоноситель вылӧ тарифъяссӧ, кутшӧмӧс шоныдӧн могмӧдысь организацияяс вузалӧны ньӧбысьяслы, шоныдӧн могмӧдысь мукӧд организациялы;
31) урчитӧ (донъяс серти шоныдӧн могмӧдан зонаяс кындзи) шоныд энергия, теплоноситель сетан услугаяс вылӧ тарифъяссӧ;
32) урчитӧ шоныдӧн могмӧдан донъяслӧн зонаясын:
шоныд энергия (вынйӧр) вылӧ медпозяна донсӧ;
ва теплоноситель вылӧ тарифъяссӧ, кутшӧмӧс шоныдӧн могмӧдысь ӧтувъя организацияяс вузалӧны ньӧбысьяслы да шоныдӧн могмӧдысь организацияяс шоныдӧн могмӧдысь мукӧд организациялы шоныдӧн могмӧдан (пӧсь ваӧн могмӧдан) восьса системаясӧн вӧдитчӧмӧн, сы кындзи, кор индӧм теплоносительсӧ вузалӧ шоныдӧн могмӧдысь организация, коді эмбуралан инӧд вылын либӧ оланпас серти мӧд подув вылын киын кутӧ шоныд энергия сетан ӧшмӧссӧ, ньӧбысьлы, кодлысь шоныд босьтысь установкаяссӧ технологическӧя йитӧма шоныд энергия сетан тайӧ ӧшмӧскӧд веськыда либӧ шоныд сетан вез пыр, мый эмбуралан инӧд вылын да (либӧ) оланпас серти мӧд подув вылын лоӧ шоныдӧн могмӧдысь индӧм организациялӧн либӧ индӧм ньӧбысьлӧн, сэк, кор шоныд босьтысь татшӧм установкаяслӧн да шоныд сетан татшӧм везлӧн абу шоныдӧн могмӧдан системакӧд мӧд технологическӧя йитчӧмыс да индӧм ньӧбысьлӧн шоныд сетан везъяс дорӧ абу йитӧма мукӧд ньӧбысьлысь шоныд босьтан установкаяссӧ;
пӧсь ва вылӧ тарифъяссӧ, кутшӧмӧс шоныдӧн могмӧдысь ӧтувъя организацияяс вузалӧны ньӧбысьяслы шоныдӧн могмӧдан (пӧсь ваӧн могмӧдан) восьса системаясӧн вӧдитчӧмӧн, кутшӧмъясӧс урчитӧма теплоноситель вылӧ компонентӧн да шоныд энергия вылӧ компонентӧн вӧдитчӧмӧн кык компонента тариф формулаӧн;
шоныдӧн могмӧдан юкӧнын вузӧс, услугаяс вылӧ тарифъяссӧ «Шоныдӧн могмӧдӧм йылысь» Федеральнӧй оланпаслӧн 10 статьяса 12.1 - 12.4 юкӧнъясын индӧм случайясын;
33) урчитӧ (донъяс серти шоныдӧн могмӧдан зонаяс кындзи) шоныд вынйӧр видзас кутӧм серти услугаясысь мынтӧмсӧ сэк, кор шоныд энергияӧн оз вӧдитчыны;
34) урчитӧ (донъяс серти шоныдӧн могмӧдан зонаяс кындзи) шоныдӧн могмӧдан система дорӧ йитчӧмысь (технологическӧя йитчӧмысь) мынтӧмсӧ;
35) урчитӧ донъяс серти шоныдӧн могмӧдан зонаясын шоныдӧн могмӧдан системакӧд йитчӧмысь (технологическӧя йитчӧмысь) мынтӧмсӧ, мыйӧн вӧдитчӧны сэк, кор йитчӧм (технологическӧя йитчӧм) вылӧ сёрнитчӧм серти сёрнитчысьяс эз кырымавны шоныдӧн могмӧдан система дорӧ йитчӧмысь (технологическӧя йитчӧмысь) мынтысян ыджда йылысь артмӧдчӧмсӧ;
36) индексируйтӧ донъяс серти шоныдӧн могмӧдан зонаясын:
шоныд энергия, теплоноситель сетӧм серти услугаяс вылӧ тарифсӧ, мый урчитӧма лӧсялана теплосетевӧй организациялы да уджалӧ донъяс серти шоныдӧн могмӧдан зонаясын вуджан период помасян кадпас вылӧ, сы могысь, медым вӧчны шоныд энергия, теплоноситель сетӧм серти сетан услугаясысь рӧштшӧтъяссӧ, сэк, кор шоныд энергия, теплоноситель сетӧм серти услугаяс вылӧ дон серти шоныдӧн могмӧдысь ӧтувъя организация да теплосетевӧй организация костын артмӧны вензьӧмъяс;
кык ставкаа тарифлӧн шоныд энергияысь ставкасӧ, мый урчитӧма лӧсялана шоныд могмӧдысь организациялы да уджалӧ донъяс серти шоныдӧн могмӧдан зонаясын вуджан период помасян кадпас вылӧ, сы могысь, медым артавны вӧчӧм шоныд энергияысь (вынйӧрысь) рӧштшӧтъяссӧ, сэк, кор шоныд энергия (вынйӧр) вылӧ дон серти шоныдӧн могмӧдысь ӧтувъя организация да шоныд энергия сетан ӧшмӧсъяс киын кутысь либӧ оланпас серти кутысь костын артмӧны вензьӧмъяс, кодъяс серти примитӧма «Шоныдӧн могмӧдӧм йылысь» Федеральнӧй оланпас серти шоныд энергия сетан индӧм ӧшмӧсъяссӧ уджӧдӧмысь петкӧдӧмсӧ дугӧдлӧм йылысь помшуӧм;
ломтас вылӧ рӧскод ыдждасӧ, мый лыддьӧны шоныд энергиялӧн ӧти гигакалория вылӧ, мый шоныд энергия сетан ӧшмӧссянь (ӧшмӧсъяссянь) лэдзӧны руӧн да (либӧ) ваӧн, да  кутшӧмъясӧс арталӧма ӧти ставкаа тарифын, мый урчитӧма лӧсялана шоныдӧн могмӧдысь организациялы да уджалӧ донъяс серти шоныдӧн могмӧдан зонаясын вуджан период помасян кадпас вылӧ, сы могысь, медым артавны вӧчӧм шоныд энергияысь (вынйӧрысь) рӧштшӧтъяссӧ, сэк, кор шоныд энергия (вынйӧр) вылӧ дон серти шоныдӧн могмӧдысь ӧтувъя организация да шоныд энергия сетан ӧшмӧсъяс киын кутысь либӧ оланпас серти кутысь костын артмисны вензьӧмъяс, кодъяс серти «Шоныдӧн могмӧдӧм йылысь» Федеральнӧй оланпас серти примитӧма шоныд энергия сетан индӧм ӧшмӧсъяссӧ уджӧдӧмысь петкӧдӧмсӧ дугӧдлӧм йылысь помшуӧм;
37) шоныдӧн могмӧдан юкӧнын федеральнӧй оланпастэчасӧн урчитӧм пӧрадокын вынсьӧдӧ шоныдӧн могмӧдан везъясті шоныд энергия, теплоноситель сетігӧн технологическӧй воштӧмъяслысь нормативъяссӧ;
38) вынсьӧдӧ ломтаслысь удельнӧй рӧскод нормативъяссӧ сэк, кор шоныд энергиясӧ вӧчӧны шоныд энергия сетан ӧшмӧсъясӧн, сэтшӧм шоныд энергия сетан ӧшмӧсъяс кындзи, кутшӧмъяс уджалӧны электрическӧй да шоныд энергия комбинированнӧя вӧчан режимын 25 мегаватт да унджык электрическӧй энергия вӧчан урчитӧм вынйӧрӧн;
39) вынсьӧдӧ шоныдӧн могмӧдан ӧшмӧсъясын ломтас видзас нормативъяссӧ, сэтшӧм шоныд энергия сетан ӧшмӧсъяс кындзи, кутшӧмъяс уджалӧны электрическӧй да шоныд энергия комбинированнӧя вӧчан режимын 25 мегаватт да унджык электрическӧй энергия вӧчан урчитӧм  вынйӧрӧн;
40) шоныдӧн могмӧдан юкӧнын федеральнӧй оланпастэчасӧн урчитӧм пӧрадокын вынсьӧдӧ организацияяслысь инвестиционнӧй уджтасъяссӧ, кодъяс збыльмӧдны шоныдӧн могмӧдан сфераын ладмӧдан удж сикасъяссӧ;
41) примитӧ шоныд энергия (вынйӧр) вылӧ тарифъяс ладмӧдӧмсӧ мыйтакӧ либӧ тырвыйӧ дугӧдӧм йылысь помшуӧмъяс;
42) пӧртӧ олӧмӧ ваӧн могмӧдан да ва бокӧ нуӧдан сфераын тарифъяс ладмӧдан юкӧнын дінмуын канму контроль (дӧзьӧр) серти уджъяс;
43) пӧртӧ олӧмӧ инвестиционнӧй уджтасъяс олӧмӧ пӧртӧм бӧрся, сы лыдын инвестиционнӧй уджтасъясса мероприятиеяс збыльмӧдӧм бӧрын пӧсь ваӧн могмӧдысь, кӧдзыд ваӧн могмӧдысь да (либӧ) ва бокӧ нуӧдысь организацияяслӧн уджын зумыдлун, ногтуй, энергетическӧй окталун серти петкӧдласъяслӧн планӧвӧй значениеясӧдз воӧдчӧм бӧрся, видзӧдӧм серти уджъяс;
44) урчитӧ ваӧн могмӧдан да ва бокӧ нуӧдан сфераын тарифъяссӧ;
45) вынсьӧдӧ пӧсь ваӧн могмӧдысь, кӧдзын ваӧн могмӧдысь да (либӧ) ва бокӧ нуӧдысь организацияяслысь инвестиционнӧй уджтасъяссӧ;
46) вынсьӧдӧ пӧсь ваӧн могмӧдысь, кӧдзын ваӧн могмӧдысь да (либӧ) ва бокӧ нуӧдысь организацияяслысь производственнӧй уджтасъяссӧ;
47) бӧрйӧ пӧсь ваӧн могмӧдысь, кӧдзын ваӧн могмӧдысь да (либӧ) ва бокӧ нуӧдысь организациялысь тарифъяс ладмӧдан методъяссӧ;
48) кырымалӧ ваӧн могмӧдан да ва бокӧ нуӧдан сфераын ладмӧдан удж збыльмӧдан условиеяс йылысь артмӧдчӧмъяс;
49) сӧгласуйтӧ сэк, кор урчитӧма концессионнӧй артмӧдчӧмъяс йылысь Россия Федерацияса оланпастэчасӧн, концессионнӧй артмӧдчӧм кырымалӧм йылысь да ваӧн могмӧдан да ва бокӧ нуӧдан сфераын тарифъяс ладмӧдан дыр кадся параметръяс серти конкурсса документация йылысь концедентлысь помшуӧмъяссӧ;
50) вынсьӧдӧ пӧсь ваӧн могмӧдысь, кӧдзын ваӧн могмӧдысь да (либӧ) ва бокӧ нуӧдысь организацияяслӧн уджын зумыдлун, ногтуй, энергетическӧй окталун серти петкӧдласъяслысь планӧвӧй значениеяссӧ;
51) дугӧдӧ Коми Республикаын овмӧдчӧминъяслӧн, кар кытшъяслӧн меставывса асвеськӧдлан органъяслысь помшуӧмъяссӧ, кутшӧмъясӧс примитӧма «Ваӧн могмӧдӧм да ва бокӧ нуӧдӧм йылысь» Федеральнӧй оланпаслӧн 5 статьяса 2 юкӧн серти налы сетӧм уджмогъяс серти сэк, кор татшӧм помшуӧмъяс паныд сувтӧны Россия Федерацияса оланпастэчаслы;
52) урчитӧ (донъяс серти шоныдӧн могмӧдан зонаяс кындзи) пӧсь ва вылӧ тарифъяссӧ, кутшӧмӧс шоныдӧн могмӧдысь организацияяс вузалӧны ньӧбысьяслы, шоныдӧн могмӧдысь мукӧд организациялы шоныдӧн могмӧдан (пӧсь ваӧн могмӧдан) восьса системаяс отсӧгӧн;
53) пӧртӧ олӧмӧ производственнӧй уджтасъяс олӧмӧ пӧртӧм бӧрся, сы лыдын производственнӧй уджтасъясса мероприятиеяс збыльмӧдӧм бӧрын пӧсь ваӧн могмӧдысь, кӧдзын ваӧн могмӧдысь да (либӧ) ва бокӧ нуӧдысь организацияяслӧн уджын зумыдлун, ногтуй, энергетическӧй окталун серти петкӧдласъяслӧн планӧвӧй значениеясӧдз воӧдчӧм бӧрся, видзӧдӧм серти уджъяс; 
54) урчитӧ Коми Республика мутасын нагрузкалысь улысджык (вылысджык) тшупӧдсӧ либӧ трубопроводлысь ыджыдджык (ичӧтджык) диаметрсӧ сэк, кор стрӧитан объектъяссӧ, кутшӧмъясӧс йитӧны (ӧтлаӧдӧны) ӧтув ваӧн могмӧдан да (либӧ) ва бокӧ нуӧдан системакӧд, йитӧмысь (технологическӧя йитӧмысь) мынтысьӧмсӧ урчитӧны быдӧнлы торйӧн, нагрузкалӧн медпозяна тшупӧд (трубопроводлӧн медпозяна диаметр) серти, мый урчитӧма Россия Федерацияса Веськӧдлан котырӧн;
55) сэк, кор урчитӧма «Шоныдӧн могмӧдӧм йылысь» Федеральнӧй оланпасӧн, сӧгласуйтӧ шоныдӧн могмӧдан сфераын донъяс (тарифъяс) канмусянь ладмӧдан дыр кад кежлӧ индӧм параметръяслысь значениеяссӧ, кутшӧмъясӧс пыртӧны конкурсса документацияӧ;
56) сэк, кор урчитӧма концессионнӧй артмӧдчӧмъяс йылысь Россия Федерацияса оланпастэчасӧн, сӧгласуйтӧ шоныдӧн могмӧдан сфераын донъяс (тарифъяс) канмусянь ладмӧдан дыр кад кежлӧ индӧм параметръяслысь (концессионерлысь уджсӧ ладмӧдан дыр кад кежлӧ индӧм параметръяслысь) значениеяссӧ, а сідзжӧ водзвыв сӧгласуйтӧ найӧс вежӧмсӧ;
57) Россия Федерацияса Веськӧдлан котырӧн урчитӧм пӧрадокын сӧгласуйтӧ шоныдӧн могмӧдан сфераын тарифъяс ладмӧдан метод бӧрйӧм йылысь конкурс котыртысьлысь либӧ концедентлысь помшуӧмсӧ концессионнӧй артмӧдчӧмъяс йылысь Россия Федерацияса оланпастэчас да «Шоныдӧн могмӧдӧм йылысь» Федеральнӧй оланпас серти;
58) шоныдӧн могмӧдан сфераын Россия Федерацияса нормативнӧй инӧда актъясӧн урчитӧм пӧрадокын конкурс котыртысьлӧн либӧ концедентлӧн запрос серти сетӧ конкурсса документацияӧ пыртӧм донъяс, ыджда, значениеяс да параметръяс йылысь юӧр;
59) сэк, кор урчитӧма концессионнӧй артмӧдчӧмъяс йылысь Россия Федерацияса оланпастэчасӧн, сӧгласуйтӧ концессионерӧн вӧчан да вузалан вузӧс да сетан услугаяс вылӧ ладмӧдан донъяс (тарифъяс) урчитӧмсӧ, вежӧмсӧ да стӧчмӧдӧмсӧ концессионнӧй артмӧдчӧмлӧн вына кадколаст помӧдз правилӧяс серти, кутшӧмъяс вынаӧсь донъяс (тарифъяс) урчитан, вежан да стӧчмӧдан кад вылӧ лӧсялӧмӧн да кутшӧмъясӧс урчитӧма федеральнӧй оланпасъясӧн, Россия Федерацияса мукӧд нормативнӧй инӧда актӧн, Коми Республикаса оланпасъясӧн, а сідзжӧ Коми Республикаса мукӧд нормативнӧй инӧда актӧн;
60) сэк, кор урчитӧма «Шоныдӧн могмӧдӧм йылысь» Федеральнӧй оланпасӧн, сӧгласуйтӧ шоныдӧн могмӧдан сфераын кӧртымалысьӧн вӧчан да вузалан вузӧс да сетан услугаяс вылӧ ладмӧдан донъяс (тарифъяс) урчитӧмсӧ, вежӧмсӧ да стӧчмӧдӧмсӧ кӧртымалан сёрнитчӧмлӧн вына кадколаст помӧдз правилӧяс серти, кутшӧмъяс вынаӧсь донъяс (тарифъяс) урчитан, вежан да стӧчмӧдан кад вылӧ лӧсялӧмӧн да кутшӧмъясӧс урчитӧма федеральнӧй оланпасъясӧн, Россия Федерацияса мукӧд нормативнӧй инӧда актӧн, Коми Республикаса оланпасъясӧн, а сідзжӧ Коми Республикаса мукӧд нормативнӧй инӧда актӧн;
61) вынсьӧдӧ шоныд энергия (вынйӧр) вылӧ медпозяна донсӧ;
